
 

 

Reglur í keppnisferðum Fram - Iðkendur 
Reglur þessar eru settar til þess að stuðla að góðum liðsanda og jafnframt til að öllum 
hlutaðeigandi aðilum sé ljóst hvert hlutverk þeirra og ábyrgð er í keppnisferðum á vegum 
Fram. Reglurnar skulu kynntar öllum keppendum, foreldrum og fararstjórum áður en 
haldið er í keppnisferð. 
 
1. Iðkendur í ferð á vegum Fram skulu í hvívetna sýna góða hegðun, almenna kurteisi og 
vera félaginu til sóma. Iðkendur skulu ávallt koma fram af háttvísi við aðra, óháð 
uppruna, þjóðerni, tungumáli, litarhætti, trúarbrögðum, lífs- og stjórnmálaskoðunum, 
kyni, kynhneigð, kynvitund, kyntjáningu, aldri, fötlun, holdarfari, heilsufari, atgervi og 
öðru því sem upp kann að koma. 
 
2. Iðkendur skulu ávallt sýna íþróttamannslega framkomu jafnt innan vallar sem utan.  

3. Iðkendur skulu lúta þeim reglum sem fararstjórar og þjálfarar setja enda miða þær að 
því að skapa góða ímynd, ná árangri og efla liðsheild.  

4. Iðkendur skulu umgangast félagsbúning Fram af virðingu og er þeim skylt að klæðast 
til þess ætluðum einkennisfatnaði þegar fararstjórar ákveða.  

5. Iðkendur bera ábyrgð á persónulegum eigum sínum. Óski iðkendur eftir að koma með 
dýr raftæki í keppnisferðir á vegum Fram er það á þeirra ábyrgð en iðkandi skal virða þá 
takmörkun á slíkum tækjum sem fararstjórar gætu óskað eftir. Hver og einn er ábyrgur 
fyrir sínum eigum, hvorki Fram, þjálfari eða fararstjórar eru ábyrgir ef verðmæti týnast.  

6. Iðkendur, fararstjórar og þjálfarar skulu kappkosta að hafa heilbrigt líferni í fyrirrúmi á 
ferðalögum, þar með talið hvað varðar svefn og næringu.  

7. Óheimilt er að neyta áfengra drykkja, reykja, veipa, nota munntóbak eða nikótínpúða 
og/eða nota önnur vímuefni í keppnisferðum Fram.  

8. Ofbeldi í hvaða mynd sem er, er stranglega bannað og verður ekki liðið í 
keppnisferðum Fram. Birtingarmyndir ofbeldis eru margvíslegar,  t.d. líkamlegt ofbeldi, 
andlegt ofbeldi, kynferðislegt ofbeldi, einelti og stafrænt ofbeldi, þ.m.t. myndbirtingar í 
gegnum samfélagsmiðla og myndatökur sem ekki hefur verið gefið leyfi fyrir. Birtingar á 
meiðandi efni sem hefur skaðleg áhrif á iðkendur, þjálfara, starfsmenn og/eða 
sjálfboðaliða verða ekki liðnar. 

9. Iðkendur skulu ávallt halda hópinn meðan á ferð stendur nema í samráði við 
fararstjóra. Foreldrar/forráðamenn iðkenda skulu ekki taka iðkendur út úr hópnum nema 
að höfðu samráði við fararstjóra.  

10. Iðkendum ber að fara eftir þeim reglum sem fararstjórar setja varðandi svefntíma og 
umgengni á gististöðum. Iðkendum ber að ganga vel um gististaði á ferðum, ganga 
hljóðlega um og gæta þess að raska ekki ró annarra með hávaða og slæmri umgengni.  



 

 

11. Einungis foreldrum sem eru fararstjórar er heimilt að gista á gististað iðkenda. Í 
sérstökum tilvikum geta fararstjórar beðið um aðstoð foreldra á gististað.  

12. Ef iðkandi hefur einhverjar sérþarfir, s.s. ofnæmi, svefnvandamál eða þarf að taka lyf 
skal láta fararstjóra vita tímanlega fyrir brottför.   

13. Íþróttastjóri, yfirþjálfari og Barna- og unglingaráð Fram hefur heimild til að beita 
viðurlögum samkvæmt hegðunarviðmiðum Fram eftir að ferð lýkur.  

Viðurlög við broti á reglum í keppnisferðum 
Þegar um verulegt brot á ferðareglum er að ræða að áliti fararstjóra leita þeir til 
íþróttastjóra og/eða Barna og unglingaráðs. 
Fararstjórum er heimilt, að höfðu samráði og samþykki íþróttastjóra, að senda iðkendur 
og/eða fylgdarmenn heim ef þeir hafa, að þeirra mati, brotið verulega gegn ferðareglum 
Fram. Fararstjórar vísa máli iðkanda til íþróttastjóra Fram sem tekur lokaákvörðun um 
brottvísun iðkanda úr keppnisferð. 

Fararstjórar geta í samráði við þjálfara og íþróttastjóra vísað iðkanda af gististað ef 
foreldri/forsjáraðili er í ferðinni til að taka á móti iðkanda. 

Foreldrar/forsjáraðilar ábyrgjast með undirritun sinni að þau greiði fyrir heimferð barns ef 
fararstjórar og íþróttastjóri telja brot á reglum það alvarlegt að ekki sé hægt að hafa 
barnið í hópnum áfram.  

Til iðkandans 
Verðir þú fyrir ofbeldi, áreiti, stríðni eða einelti þá getur þú leitað til fararstjóranna í 
ferðinni eða til þjálfaranna ásamt því að ræða við foreldra þína. Við hvetjum þig til að 
ræða við fullorðna fólkið sem er með í ferðinni líði þér ekki vel svo hægt sé að tryggja 
öryggi þitt og gera ferðina sem ánægjulegasta. 
 
Undirritanir 
Ég undirrituð/undirritaður staðfesti að ég hef lesið og kynnt mér reglur sem gilda í 
keppnisferðum á vegum Fram. Ég skil að brjóti ég reglur þessar getur það þýtt að mér 
verði vísað úr keppnisferðinni.  

_______________________________________ 
Undirritun iðkanda 

Ég undirrituð/aður/að foreldri/forráðamaður iðkandans: 
_________________________________  kt. ___________ hef kynnt mér ferðareglur Fram sem 
um ferðina gilda og staðfesti að ég hef áminnt iðkanda um að fara eftir settum reglum. Ég 
er upplýst/ur um að brjóti iðkandi ferðareglur á þann hátt að fararstjórar og íþróttastjóri 
telja að vísa þurfi iðkanda úr ferðinni ber ég ábyrgð á að greiða fyrir heimför iðkandans.  
 
________________________________  _______________________________________ _  
Staður, dagsetning      Undirritun foreldris/forráðamanns 



 

 

Reglur í keppnisferðum Fram – Fararstjórar  
Fararstjóri er einstaklingur sem sér um utanumhald, skipulag og eftirlit með 
þátttakendum í ferð í samstarfi við þjálfara. 

1. Fararstjórar bera ábyrgð á sínum hópi og stýra tilhögun ferðar. Fararstjórar hafa æðsta 
vald og ábyrgð í ferðinni ásamt þjálfara.  

2. Fararstjórar skulu almennt vera til fyrirmyndar varðandi hegðun og snyrtimennsku.  

3. Einungis er ferðast með iðkendur Fram í farartækjum með viðurkenndum 
öryggisbúnaði, svo sem öryggisbelti og skulu fararstjórar hvetja til að farið sé að settum 
reglum og slíkur búnaður notaður.  

4. Fararstjórar skulu fylgjast með að ökumaður rútu sé allsgáður. Sjái fararstjórar 
eitthvað athugavert ber þeim að gera athugasemd strax. Sömu reglur gilda ef ferðast er 
með einkabílum.  

5. Fararstjórar bera ekki ábyrgð á verðmætum eða eigum iðkenda. Fararstjórar geta þó 
geymt verðmæti fyrir iðkendur meðan á leik stendur.  

6. Fararstjórum og þjálfurum er óheimilt að neyta tóbaks eða áfengis í ferð þannig að 
iðkendur sjái og eru hvattir til að neyta ekki áfengis á meðan ferð stendur.  

7. Fararstjórar skulu hafa vakandi auga með hegðun iðkenda og aðvara þá telji 
fararstjórar framkomu þeirra ábótavant.  

8. Ef um verulegt brot á ferðareglum er að ræða er fararstjórum, í samráði við þjálfara, 
heimilt að útiloka iðkendur Fram frá keppni.  

9. . Fararstjórum er heimilt að senda þátttakendur og/eða fylgdarmenn heim ef þeir hafa, 
að þeirra mati, brotið verulega gegn ferðareglum Fram. Brottvísun úr ferð er  unnin í 
samráði við íþróttastjóra Fram sem tekur lokaákvörðun um brottvísun úr keppnisferð.   

10. Barna- og unglingaráð Fram getur óskað eftir skýrslu frá fararstjórum um ferðina 
meðan á ferð stendur og einnig að keppnisferð lokinni. 

11. Fararstjórar taka á móti upplýsingum frá foreldrum varðandi ofnæmi, lyf eða annað 
sem iðkandann varðar. Foreldrar/forsjáraðilar þurfa með góðum fyrirvara að upplýsa 
fararstjóra um slíkt.  

Undirritun 
Ég, undirritaður fararstjóri, staðfesti hér með að ég hef kynnt mér reglur og verklag sem 
gilda um ferðir á vegum Fram. Ég samþykki þá ábyrgð sem fylgir hlutverki fararstjóra og 
mun ávallt hafa hagsmuni iðkenda að leiðarljósi. Komi upp álitamál eða óvissa mun ég 
leita til íþróttastjóra og/eða þjálfara flokksins eftir leiðbeiningum. 
___________________________________  ____________________________________
 Staður, dagsetning     Undirritun fararstjóra  



 

 

Almennt um ferðir á vegum Fram  

1. Leitast skal við að iðkendur gisti í kynjaskiptum rýmum og að fararstjórar sem gista 
með iðkendum séu af sama kyni og þeir iðkendur sem fararstjórar fylgja.  

2. Leitast skal við að tilkynna um fyrirhugaða ferð erlendis með sex mánaða fyrirvara.  

3. Iðkendur deila kostnaði vegna fararstjóra og þjálfara og skal sá liður koma sérstaklega 
fram í kostnaðaráætlun.  

 


